Лексікалогія
Мэта: Засвоіць спецыфіку лексічных адзінак беларускай літаратурнай мовы

Заданне 1. З прапанаваных пар слоў выпішыце толькі тыя, якія зафіксаваны ў беларускамоўных слоўніках.

Бідон – бітон, пачтамт – паштамт, памочніца – памошніца, груздзь – грузд, піджак – пінжак, роля – роль, дубрава – дуброва, візг – віск.

Заданне 2. Запішыце ў пачатковай форме рознакаранёвыя антонімы да падкрэсленых у тэксце слоў.

1. Прамова дырэктара расхвалявала вучняў. 2. Пасля абеду госці з вялікім задавальненнем папілі свежага квасу. 3. Смех дзіцяці – лепшая ўзнагарода для маці. 4. Сваякі пазнаёміліся толькі на хаўтурах. 5. Насця была самай шчодрай дзяўчынкай у класе. 6. Блізкія людзі заўсёды дапамогуць у бядзе. 7. У клас зайшоў чорнавалосы кірпаты юнак. 8. Ціхім адвячоркам любілі збірацца дзеці за доўгім сталом і гутарыць з дзядулем.
Заданне 3. Запішыце чатыры сінонімы да слова абавязкова.

	
	Е
	
	
	
	
	
	А

	
	Е
	
	
	
	
	
	
	А

	
	Е
	
	
	
	
	
	
	А

	
	Е
	
	
	
	
	
	
	
	А


Заданне 4. Замяніце словазлучэнні аднаслоўнымі адпаведнікамі.

Вучань трэцяга класа - …; вучань чацвёртага класа - …; страфа з трох радкоў - …; тэрмін у дваццаць гадоў - …; прызначаны для дваіх - …; дыстанцыя ў сто метраў - … .

Заданне 5. Выберыце патрэбныя прыметнікі, складзіце і запішыце з прапанаванымі назоўнікамі адпаведныя словазлучэнні.

1. Каўнер (вавёрчын, вавёркавы);

2. лыжы (Валодзевы, Валодзіны);

3. конь (заезны, заезджаны);
4. майстэрства (пякарнае, пякарскае);

5. вышка (назіральная, назіральніцкая);

6. неба (зорчатае, зорнае).

Заданне 6. Устаўце, дзе трэба, прапушчаныя літары і знакі прыпынку. Замест шматкроп'я запішыце рознакаранёвыя антонімы да падкрэсленых слоў.

1. Які сён..я дзень і якая дата? Для каго – будзень, для каго - …? (А. Грачанікаў)

2. «Дзень добры дзеці. Жонка як с..бе адчуваеш? Стамілася тут з імі?» - «Ды што ты Стась. Я не стамілася, я … (Я. Брыль).

3. Дамы стаялі як віціны то ўдоўж то … радамі то закрываліся садамі (Я. Колас).

4. Ён на..огул н.. ведаў што такое страх таму што сам быў для іх страхам. Каго яму баяцца калі сам бадай ус..магутны. Але гэтая ўс..магутнасць адначасова све..чыла і аб тым што ён недзе і … (В. Казько).

5. Адразу відаць што ў с..м'і растуць хлопцы ды не ціхоні - … (І. Новікаў).

6. У бара..ьбе ўсенароднай непрымірымыя бакі: там – подласць, тут … (В. Жуковіч).

7. Патроны яшчэ былі ў вінтоўцы забраў іх Каровін с..бе ў кішэню вінтоўку на плячо павесіў, не … ужо (І. Пташнікаў).

8. Рыхтуй летам сані а … калёсы (Прыказка).

Заданне 7. З чым параўноўваюцца дамы ў сказе Якуба Коласа з папярэдняга (№6) задання? Выберыце патрэбнае значэнне, якое падаецца Ў ТСБМ:

1) Прут, дубец.

2) зб. Скручаная лаза, якой вяжуць плыты.

3) уст. Крытае судна для перавозкі збожжа па рацэ.
Заданне 8. Да прапанавых лексем, выяўленых у старабеларускіх тэкстах, запішыце сінонімы, якія выкарыстоўваюцца ў сучаснай беларускай літаратурнай мове.
	ВЫМЕРЪ - …;

ЗДРАДЦА - …;

АВДИТОРЪ - …;
ЕДЛО - …;
	ВЕСЦЕЦЪ - …;
ЗВАДЦА - …;

ВЫСЛАННИКЪ - … .


Заданне 9. Падкрэсліце словы, пры дапамозе якіх дасягаецца экспрэсіўнасць мовы паэтычнага радка. Запішыце назву адпаведнага тропа ці стылістычнага прыёму.
	№
	Сказы
	Назва тропа ці стылістычнага прыёму

	1.
	Гэтая сарока лятала далёка, за шырокае мора, за высокія горы (А. Бадак).
	

	2.
	Мішку сніліся маліны і мядовы гуд пчаліны 
(Ю. Свірка).
	

	3.
	Чорны дзяцел здаўна называецца – жаўна. У чорнага волата – магутнае долата (В. Вітка).
	

	4.
	У Алесі дзве касы, нібы з шоўку паясы 
(А. Грачанікаў).
	

	5.
	Люты, напэўна, стаміўся, да шыбы маёй прытуліўся, заснуў… І пакінуў малюнкі … (А. Ключынская)
	


Заданне 10. Многія з беларускіх даследчыкаў неаднаразова адзначалі, што за гады савецкай улады ў склад беларускай літаратурнай мовы замест добра матываваных адзінак з жывой народнай мовы без патрэбы была ўключана безліч слоў іншамоўнага паходжання. Гэта прывяло да страты ў беларускай мове шматлікіх найменняў і самабытнай беларускай тэрміналогіі. У пустыя клеткі запішыце запазычаныя словы, якія «прыжыліся» ў нашай мове замест лексем, што былі зафіксаваны ў слоўніках 20-х гг. ХХ ст.

	«Падручны расійска-крыўскі (беларускі) слоўнік» В. Ластоўскага (1924 г.)
	«Расійска-беларускі слоўнік» С. Некрашэвіча і 
М. Байкова (1928 г.)
	«Руска-беларускі слоўнік» пад рэдакцыяй К. Крапівы

	самарыс
	уласнажыцьцяпіс
	

	біць у ладкі
	пляскаць у ладкі
	

	напад, наступленьне
	нападзеньне
	

	кніжня
	кніжніца
	

	жыцьцеапісаньне
	жыцьцяпіс
	

	радавод, родапіс
	радаводзтва
	

	прагал
	прамежак
	

	рух, перамены
	развіцьцё, развой
	


Заданне 11. Запішыце па чатыры вядомыя вам беларускія варыянты (размоўныя, гутарковыя) наступных мужчынскіх імён.

	Іван
	

	Іосіф
	

	Дзмітрый
	

	Павел
	

	Фядосій
	

	Фёдар
	


Заданне 12. Замест устарэлых прыслоўяў запішыце сучасныя адпаведнікі.

Впятеронасобъ - …;

втроенасоб - …;

выдвое - …;

гдекольвекъ - … .
Заданне 13. Патлумачце, на аснове чаго праснак называюць скавароднікам, а дранікі – таркаванцамі.

Заданне 14. З якімі назоўнікамі спалучаюцца словы пачуцце і пачуццё? Запішыце.
Голад, годнасць, дотык, радасць, роспач, смак.

Заданне 15. Запішыце, як у беларускай мове называюцца:

1. Халодная будыніна для захавання кармоў, інвентару і пад. - …

2. Прыстасаванне з падоўжаных жэрдак на слупах для дасушвання снапоў, травы - …

3. Летняя паркавая або садовая пабудова для адпачынку - …

4. Працаўнік па сплаве лесу - …

5. Верш на зададзеныя рыфмы - …

6. Зграя - …

7. Гончы сабака - …

Заданне 16. Запішыце дзве назвы раслін, якія складаюцца з дзеяслова загаднага ладу і назоўніка ў форме вінавальнага склону.

Заданне 17. Прыведзеныя словы маюць лексічныя амонімы. Дайце тлумачэнне гэтых амонімаў.

Бор (сасновы) – бор …; від (з акна) – від …; грыф (друк) – грыф …; клуб (дыму) – клуб …; рубка (лесу) – рубка …; такт (рытмічная адзінка) – такт …; тапіць (печку) – тапіць …; укласці (спаць) – укласці …; копка (бульбы) – копка … . 

Заданне 18. Старажытныя словы ТЯГО (рэмень), ПЕРСТ (палец), МЖУРА (імгла, морак), СТРЫЙ (дзядзька па бацькавай лініі) выйшлі з ужытку, аднак яны захаваліся ў складзе некаторых сучасных слоў. Якіх?
Заданне 19. Сярод прапанаваных слоў вызначце і выпішыце толькі тыя, што з’яўляюцца назвамі прадуктаў харчавання. Патлумачце іх.

Бойлер, крэкер, стэйк, топік, хот-дог, сайдынг, слаксы, чыпсы.

Заданне 20. Выпішыце толькі тыя пары словазлучэнняў, якія не могуць быць узаемазамяняльнымі. Патлумачце.

	Сезон грыбоў – грыбны сезон
	Сшыткі вучняў – вучнёўскія сшыткі

	Месца працы – працоўнае месца
	Лісце бярозы – бярозавае лісце

	Вокладка кнігі – кніжная вокладка
	Мова літаратуры – літаратурная мова

	Бутэлька малака – малочная бутэлька
	Спартсмен класа – класны спартсмен


Заданне 21. Запоўніце табліцу.

	Беларускае слова
	Рускамоўны адпаведнік
	Рускае слова
	Беларускамоўны адпаведнік

	лук
	лук (оружие)
	лук (растение)
	цыбуля

	бяседа
	
	беседа
	

	
	ветка (железнодорожная)
	
	галіна

	выгода
	
	выгода
	

	гадаць
	
	гадать
	

	ігрушка
	
	игрушка
	


Заданне 22. Выпішыце са сказаў словы, якія можна кваліфікаваць як семантычныя гістарызмы. Патлумачце іх устарэлае значэнне. 

Госці прыехалі своечасова. Загналі ў двор коней, затым зайшлі ў хату і расселіся на лавах. Першым распачаў гутарку дзед Даніла, якога найбольш хваляваў стан адукацыі на вёсцы. 

Заданне 23. Выпішыце: 1) словы, якія называюць эмоцыі; 2) словы, якія выражаюць эмоцыі. Укажыце, да якой часціны мовы яны належаць. 3 падкрэсленымі словамі прыдумайце і запішыце словы.

Брава, вау, каханне, кпіць, Міхасёк, патоля, прыкрасць, ох.

Заданне 24. Ці з'яўляюцца сінонімамі наступныя словы ў радах?

1) адабраць – унесці; 2) брычка – калымажка – буда; 3) лопух – дзядоўнік; 4) планаваць – планіраваць; 5) спекулятыўны – спекуляцыйны; 6) духоўка – духоўнік.

Заданне 25. Прапанаваныя словазлучэнні замяніце аднаслоўнымі адпаведнікамі.

Жыць халасцяком - …; несці адказнасць - …; сасновы лес - …; жыллёвы аддзел - …; куча камення - …; вялікі фігурны падсвечнік - … .

Заданне 26. Што абазначалі старажытныя назвы  грошай ГРЫЎНЯ, ШЭЛЕГ, ЗАЛАТОЎКА, ДУКАТ, САРАКОЎКА, РУБЛЁВІК, ПЕНЯЗЬ?
Заданне 27. Рашыце наступныя сэнсавыя прапорцыі.
1) устаць: заснуць: Х1 : нарадзіцца = стаяць : спаць: гарэць: Х2;

2) праснуцца : патухнуць : памерці : устаць = усыпіць : Х3 : Х4 : пасадзіць;

3) заснуць : разбудзіць : Х5 = нарадзіцца : Х6 : мёртвы.
Заданне 28. Бацькі Машы зрабілі агароджу каля дома з часта ўбітых калкоў, бацькі Арцёма абгарадзілі свой участак плотам, зробленым з вузкіх драўляных планак, дзядуля Сашы зрабіў агароджу з бярвёнаў, а суседзі Эліны – з вертыкальных і папярочных жэрдак, пераплеценых прутамі лазы. Насупраць аднаслоўных назваў агароджы запішыце, хто якую пабудаваў.

	Назвы агароджы
	Хто пабудаваў

	Паркан
	

	Тын
	

	Частакол
	

	Штыкетнік (шчыкетнік)
	


Заданне 29. Запішыце беларускамоўныя адпаведнікі да рускага слова ЖАРИТЬ.

Жарить (мясо) - ...; жарить (сало) - ...; жарить (горох, семечки) - ... .

Заданне 30. Да прапанаваных слоў падбярыце і запішыце ўласнабеларускія антонімы.

	Анархія - ...;

Гуманізм - ...;

Міраж - ...;

Нервовы - ...;

Фальшывы - ...;
	Гармонія - ...;

Калектыўна - ...;

Негатыўны - ...;

Тэарэтык - ...;

Фініш - ... .


Заданне 31. Суаднясіце метафарычныя выразы і крыніцы іх матывацыі.

	Метафарычныя выразы
	Крыніцы матывацыі

	а) сувой дзён, воўна часу;
	1) найменні побытавых рэчаў;

	б) паром сталасці, плыты жыцця;
	2) назвы тканіны, вырабаў з палатна;

	в) затокі часу, бездань стагоддзяў;
	3) назвы прыродных з’яў;

	г) жорны дзён, ружанец гадоў;
	4) найменні воднай прасторы;

	д) золак жыцця, крыгі часу;
	5) назвы транспартных сродкаў.


Адказы: А____; Б____; В____; Г___; Д___ .

Заданне 32. Праз сінонімы ці апісальна патлумачце значэнне дзеяслова КЛАСЦІ.
1) Класці фарбу на сцены - ...; 2) класці падлогу - ...; 3) класці штамп - ...; 

4) класці сцены з цэглы - ...; 5) класці сілы на рамонт кватэры - ... .

Заданне 33. Прыгадайце, з якімі паняццямі суадносяцца першыя кампаненты грэчаскага паходжання ў прапанаваных словах і дапішыце значэнне кожнага слова. 

	А) іхтыяфаўна
	1) сукупнасць усіх відаў ...

	Б) арнітафаўна
	2) сукупнасць усіх відаў ...

	В) спелеафаўна
	3) сукупнасць усіх істот ...

	Г) малакафаўна
	4) сукупнасць усіх відаў ...

	Д) тэрыяфаўна
	5) сукупнасць усіх відаў ...

	Е) энтамафаўна
	6) сукупнасць усіх відаў ...


Заданне 34. Якія сучасныя назвы адпавядаюць былым Коўна, Койданава, Прапойск, Вільня?
Заданне 35. Аформіце тэкст у адпаведнасці з арфаграфічнымі і пунктуацыйнымі нормамі.

На возеры

Некалькі в..лікаўзроставых балб..саў забаўляюцца наб..руць поўныя прыг..ршчы галькі якую н..даўна зав..злі на пляж і кідаюць у ваду. Шум камен..чыкаў цешыць іх і яны гучна н.. па людску рагочуць.

Кампанія маладых хлопцаў. На разас..ланым пакрывале японскі магнітафон які аж заходзіцца ад крык.. пачатая пляшка віна. А самі хлопцы ў адных плаўках загарэлыя да чарнаты рэжуцца ў карты. Паводзяць с..бе надзвычай вольна п’юць гучна рагоч..ць ла..цца.

На падыходзе да пляж.. ручай з балоцістымі бер..гамі. Каб не п..цкаць ногі ў гразь нехта добры ды гаспадарлівы паклаў цераз яго некалькі дошак. Раніцай яны яшчэ л..жалі а на..в..чоркам калі мы в..рталіся дамоў дошак н..было. Крыху ў баку ля кустоў гарлапаніла кампанія д..ўгагрывых вісусаў. Пад гучнае дрэньканне гітары і хрыплы спеў весела гарэў кас..цёр. У ім даг..ралі зна..мыя дошкі.
Скажаце выпадковыя эпізоды якія н..чога н.. гавор..ць? Гавор..ць! Хоць бы аб т..м што чалавечая душа н.. церпіць пустаты і калі яна не засяваецца разумным добрым высокім там пачынае буяць пустазел..е.

Заданне 36. Сярод прапанавых словазлучэнняў падкрэсліце канцылярызмы.

Дзядулеў сон, аказанне дапамогі, гарачы снег, у мэтах забеспячэння, любімыя песні, рознакаляровая восень, вывесці са складу, несці службу, адносіцца беражліва, пісаць кнігу, мець значэнне, нашы дасягненні, купалаўскія паэмы, афармленне прыёму, лячыць зубы, дзіцячы фотаздымак, мець намер, учарашнія зборы.

Заданне 37. Як вядома, стаўшы тэрмінам (тэрмінаэлементам), прыметнікі могуць набываць іншыя, чым у літаратурнай мове, антонімы. Падбярыце і запішыце такія антонімы да прапанаваных прыметнікаў.
	Тэрміналагічныя спалучэнні
	Антонімы да прыметнікаў

	1) чорныя металы
	

	2) цвёрдае цела
	

	3) чыстая вага
	

	4) мяккая вада
	

	5) сцябло прамое
	

	6) прамое дзяленне
	


Заданне 38. Якія кананічныя імёны прадстаўлены наступнымі гутарковымі формамі?
Прокша, Зыгмусь, Гальяш, Ладысь, Стась, Тамаш, Габрусь, Нупрэй, Самойла, Банадысь, Пранук, Цыпрук, Зося, Аміля, Гэля, Прузына.

Заданне 39. Як адзначаюць даследчыкі, лексема КАПУСНІК мае пяць значэнняў, з якіх зборным з’яўляецца толькі адно. Запішыце гэтыя значэнні. Зборнае значэнне падкрэсліце.

Заданне 40. Запішыце, якое значэнне мае дзеяслоў ЖЫЦЬ у знакамітым казачным зачыне “Жылі-былі дзед ды баба”. Патлумачце свой выбар.
Заданне 41. Выберыце беларускамоўны адпаведнік і пастаўце адпаведную лічбу.

	ораторский
	
	даверанасць
	1

	красноречивый
	
	замардаваць
	2

	доверенность
	
	запалены
	3

	доверительность
	
	красамоўны
	4

	изнурить
	
	красамоўніцкі
	5

	сострунить
	
	давернасць
	6

	воспалённый
	
	замардаць
	7

	зажжённый
	
	запалёны
	8


Заданне 42. Паронімы ці варыянты слова? Размяркуйце пары слоў у адпаведныя калонкі табліцы.
Дрыгвяністы – дрыгвяны, жаллівы – жаласлівы, жаночы – жаноцкі, жартлівасць – жартаўлівасць, жаваранак – жаўранак, жаўтковы – жаўтлявы, жніўны – жнівеньскі, журавель – жораў, журавінавы – журавінны, журба – журбота (абл.), жывёльны – жывільны, жэрабя – жарабя, запаленне – запальванне, зубчасты – зубчаты, ікласты – іклаты, цяслярны – цяслярскі.

	
	

	
	

	
	

	
	

	
	


Заданне 43. Праз сінонімы або апісальна патлумачце значэнне наступных слоў.

Алегорыя - ...; дойлід - ...; фрагмент - ...; атэлье - ...; іронія - ...; дырэктыва - ...; рэзюмэ - ...; атрамант - ...; асадка - ...; батлейка - ...; вершнік - ...; зёлкі - ...; знічка - ...; мытня - ...; дзіда - ...; дыярыўш - ...; інсургент - ...; алібі - ...; баталія - ...; вікторыя - ...; дэпеша - ...; кампраміс - ...; 
сюжэт - ...; апладысменты - ...; прасвета - ... .
Заданне 44. Запішыце, якімі словамі-амонімамі называецца
	1.
	Металічная прылада для адмыкання і замыкання замка
	

	
	Знак у пачатку нотнага радка, які вызначае вышыню нот
	

	2.
	Крытая галерэя з гандлёвымі памяшканнямі
	

	
	Частка музычнага твора, звычайна віртуознага характару
	

	3.
	Колькасць экзэмпляраў якога-небудзь друкаванага выдання аднаго выпуску
	

	
	Розыгрыш у латарэі
	

	4.
	Моцны страх, зняменне
	

	
	Гукаперайманне для абазначэння шорхання, удару
	

	5.
	Найбольш дзейная, ініцыятыўная частка калектыву, арганізацыі
	

	
	Вартасць наяўнай і даўгавой маёмасці, якая належыць прадпрыемству
	


Заданне 45. Праз сінонімы або апісальна патлумачце значэнні выдзеленых слоў з твораў Л. Дайнекі.

1) Воі на забаролах свяцілі паходнямі, сонна, млява крычалі, перагукваліся паміж сабой. 2) Маленькі ваяўнічы Кукенойс усіх сваіх жыхароў сабраў у адну жменю, у адзін кулак – пасяліў на дзядзінцы. 3) Густа, як гэта заўсёды бывае ў серпені, падалі ў небе зоркі. 4) У хатках, што чарнеліся ўздоўж вуліц, спалі са сваімі жонкамі і дзецьмі рымары і броннікі, кавалі і сырамятнікі, цесляры і скрыннікі, муралі і апоннікі. А яшчэ – дымары, плавільшчыкі жалеза. І гаплічнікі, тыя, што з косці і дрэва вырабляюць гузікі і кручкі для адзення. І кансвісары – адліўшчыкі царкоўных званоў. 5) Белая тонкая постаць мільганула за высокім драўляным парканам, якім быў абгароджаны адзін з двароў. 6) Ход з двара вёў у вялікую грыдніцу, уздоўж сцен якой стаялі шырокія дубовыя лавы. 7) Падлога грыдніцы была нацёрта воскам, і калі праз вузкія, у алавяных рамах, вокны ўрывалася сонца, грыдні і баяры, цівуны і купцы, што чакалі княжага выхаду, седзячы на лавах, зажмурвалі вочы. 8) Каля самай сцяны церама Браціла паклаў у густую мокрую траву шчыт і суліцу, даў знак тэўтону замерці, чакаць. 9) Сэрца білася ў грудзях як злоўлены ў цянёты верабей. 10) Князь Вячка дрэнна спаў у гэтую ноч. Трохі прыдрамаў на адно вока, нібы малады воўк пад кустом, і зноў пругкае моцнае цела падкінула з одра трывога. 11) На Соф’і была жоўтая ядвабная кашулька. 12) Вячка быў апрануты ў прасторную зялёную кашулю з адамашку. 13) Зялейніца Домна перад самай смерцю давала ёй піць траянку – грэтае віно, змешанае з чырвонай глінай, мёдам і каровіным маслам. 14) Паклалі княгіню Звеніславу ў дубовай корсце-труне на шкут пад чорным ветразем, павезлі па Дзвіне ў Полацк. 15) Дрэнны той князь, на якога ўздымаюць дзясніцу ягоныя ж халопы. 
Заданне 46. Якія значэнні маюць назвы колераў: ШАРЫ, ГРАНАТОВЫ, БРУНАТНЫ, КАРМАЗЫНАВЫ?

Заданне 47. Зыходзячы з матывацыі слоў, паспрабуйце адказаць, якія ўстановы на Беларусі ў ХVІІІ стагоддзі маглі насіць такія назвы: Астатні грош, Радасць, Пагулянка, Уцеха?

Заданне 48. Вызначце слова паводле ўказаных прымет.

А) сінонім да слова паўстанне і амонім да слова са значэннем “звязак, кіпа, стус”;

Б) сінонім да слова паляўнічы і лексічны дублет слова святаяннік.

В) антонім да слова канец і амонім да слова са значэннем “суквецце расліны з кветкамі або пладамі”.

Г) антонім да слова гнеў і амонім да слова са значэннем “драпежная жывёліна сямейства куніцавых”.

Д) сінонім да слова многа і амонім да слова са значэннем “адорвень, абрывак”.

Е) антонім да слова злева і сінонім да слоў занятак, дзейнасць, праца.

Заданне 49. Як правільна назваць жыхара Кубы, Лаоса, Конга, Перу, Кіпра, Венгрыі, Улан-Удэ, Ніцы?
Заданне 50. Якое слова лішняе ў кожнай лексіка-семантычнай групе? Абгрунтуйце.

А) апал, азбест, бурштын, слюда, кварц;

Б) сурык, кінавар, тэракота, вохра, ультрамарын;

В) Эскулап, Апалон, Меркурый, Бахус, Фаўн;

Г) одум, упартасць, розум, досціп, стрыманасць;

Д) устрыца, мідыя, васьміног, скат, кальмар;

Е) ангстрэм, міліметр, парсек, карат, міля.
Фразеалогія
Мэта: засвоіць спецыфіку фразеалагічных адзінак беларускай літаратурнай мовы
Заданне 1. Узнавіце фразеалагізмы, дапісаўшы патрэбныя займеннікі.

1) Зарубіць _______ на носе.

2) На ______ капыл (перарабіць).

3) Паспытаць _______ хлеба.

4) Скінуць з _________ ветхага Адама.

5) На _______ лады.

6) Чуць на ________ вушы.

7) Як на _________ ліха.

8) Не з __________ рукамі.

Заданне 2. Што азначаюць дадзеныя фразеалагічныя словазлучэнні?

	Вавілонскае стоўпатварэнне

1) вельмі вялікая колькасць людзей;

2) беспарадак, гармідар;

3) урачысты сход
	Кляваць носам

1) ісці адзін за адным;

2) драмаць;

3) есці

	Звязаць сябе вузамі Гіменея

1) уступіць у шлюб;

2) браць у палон;

3) прывязаць да дрэва
	За дзедам шведам

1) быць спакойным;
2) даўно;

3) заўтра

	Іерыхонская труба

1) чалавек, які ўмее іграць на трубе;

2) чалавек, які жыве ў Іерыхоне;

3) чалавек з вельмі гучным голасам
	Біць у хамут

1) рабаваць; 

2) рашуча не пагаджацца, упарціцца;

3) празмерна хваліцца чым-небудзь;

	Табаку важыць

      1) гандляваць табакай;

      2) драмаць;

      3) расфасоўваць табаку
	У свіныя галасы

      1) з вялікім спазненнем;

      2) загадзя;

      3) гучна спяваць

	Фількава грамата

1) дакумент асобай важнасці;

2) ганаровая ўзнагарода;

3) несапраўдны ці няправільна напісаны дакумент
	Пайшла пісаць губерня

1) пачатак перапалоху, плётак, дзеянняў;

2) пачатак перапіскі;

3) прыезд дадому


Заданне 3. Запішыце імёны вучняў, якія справіліся з заданнем. Настаўніца спытала ў вучняў, якія яны ведаюць беларускія прыказкі і прымаўкі.

Міхась сказаў: Пашануй адзежу дома, а яна цябе ў гасцях.
Сяргей сказаў: Не той сябра, хто мёдам мажа, а той, хто праўду кажа.
Ганна сказала: Хто ўлетку спіць, той узімку прачынаецца.

Света сказала: Розуму толькі на кірмашы і купіш.

Юрась сказаў:  Не рабі ліхога і не бойся нікога.

Віця сказаў: Цішэй едзеш – далей будзеш.

Антось сказаў: Хто ў бядзе не быў, той сапраўдных прыяцеляў не знае.
Заданне 4. Да фразеалагізмаў падбярыце адпаведныя аднаслоўныя сінонімы:

	а) бойкі (спрытны) на язык;

б) ні жывы ні мёртвы;

в) кату па пяту;

г) у сарочцы нарадзіўся;

д) слова не пазычае;

е) у сабакі вачэй пазычыўшы;

ж) як пшаніцу прадаўшы;
	1) шчаслівы;

2) красамоўны;

3) спалоханы;

4) гаваркі;

5) малы;

6) моцна (спаць);

7) бессаромна


Заданне 5. Выпішыце са сказаў Якуба Коласа фразеалагізмы і патлумачце іх значэнне.
1) Антось пытае ўжо сярдзіта: - А колькі там пасеем жыта? Зямлі як бабе старой

сесці ... . 2) Сапраўднае ж слова паэта-грамадзяніна павінна запальваць агонь у сэрцах людзей. 3) Бяжыць назад – няма – прапала. Аж нейкі пот праняў Міхала. 4) Дзецюкі, а за імі жэўжыкі-хлопцы дазвалялі сабе залішняе: ніводнай хаты не прапускалі яны, каб не выкінуць якой штукі пра гаспадара, гаспадыню або дачку. 5) І ў канцылярыю [Міхал] заходзіць, вачэй з ляснічага не зводзіць, чагосьці важнага чакае.

Заданне 6. Прачытайце сказы. Выявіце недакладна ўжытыя фразеалагізмы, патлумачце памылкі і запішыце адпаведныя ўстойлівыя адзінкі, якія неабходна выкарыстаць у кожным канкрэтным выпадку.

1) Няўжо вы, моладзь, будзеце сядзець і чакаць з мора надвор’я?! 2) Непадалёк ад

Купалавай крынічкі ўзяло свой рэй паэтычнае свята. 3) Наведвальнікі музея ўбачылі выдатныя ўзоры народнай творчасці, карані якой бяруць пачатак ад глыбокай старажытнасці. 4) Дае аб сабе знаць адсутнасць у калгасе павецяў і сенасховішчаў. 5) Забяспечанасць ферм кадрамі жывёлаводаў – адна з болевых кропак раёна.

Заданне 7. Кожнаму каляндарнаму месяцу прысвячаўся шэраг прыказак і прымавак, якія раскрывалі яго сутнасць ва ўяўленні народным, распавядалі пра надвор’е ў гэтым месяцы, прыкметы, звязаныя з ім, і сялянскія клопаты і турботы. Устаўце прапушчаныя назвы месяцаў і дапішыце прыказкі (заключнае слова павінна рыфмавацца з адным са слоў у першай частцы прыказкі).
1) Як настаў ..., дык туман кожны дзень.
2) Кожная хата ў ...   багата.

3) Мароз у ... і снег вышэй хаты – будзе год тады багаты.
4) ... не гуляе – ураджай люляе.

5) Прыйдзе ... – спытае, як ты абуты .

6) У ... грымот – цёплы будзе год.

7) ... зямлю балоціць, а лес дык залоціць.

8) ... часамі снегам сее, а часамі сонцам грэе.

9) ... пагодны – будзе год плодны.

10) ... і косіць, і жне – доўга спаць не дае.

11) Мокра ў ... – будуць пышныя караваі, як у ... суха – то падцягвай бруха.

12) У ... кладзі капусту ў кадзі.

Заданне 8. Ва ўсіх прыказках замяніце дзеяслоў ГАВАРЫЦЬ адпаведным сінонімам, які б рыфмаваўся з якім-небудзь папярэднім ці наступным словам. Запішыце.
1) Усё знай, ды не ўсё гавары. 2) Язык без касці: што хочаш – гавары. 3) Чым

дакучліва гаварыць, лепей памаўчаць. 4) Хлеб-соль еш, а праўду гавары.

Заданне 9. Замест слоў, змешчаных у дужках, запішыце адпаведныя фразеалагізмы.
1) Вельмі шкада, што (знікла бясследна) такая эфектыўная форма, як Дні літаратуры ў

абласцях. 2) Адчуваецца, што ўся гэта гісторыя з пошукамі вінаватых Віктару (надоўга запомніцца; надакучыўшы, дапяла). 3) Вось пра тую вясну 1945-га, якая з’яднала народы ў агульную сям’ю, мне і хочацца нагадаць сёння, калі над светам, нібыта (пастаянная небяспека, пагроза) вісіць пагроза ядзернага пажару. 4) Анатоль Іванавіч пачаў (шматразова паяўляцца, просячы або дамагаючыся чаго-небудзь) райана.
Заданне 10. Выпраўце лексічныя памылкі, звязаныя з недакладным выбарам сінонімаў. Запішыце.

1) Абодва падсудныя былі бледныя: доўгая дыслакацыя ў астрозе да суда налажыла

на іх свой адбітак. 2) – Я магу дапамагчы прынесці Вам, Марыя Антонаўна, кнігі з бібліятэкі, - плявузгнуў Віця, самы высокі вучань у класе. 3) Лядашчая кампанія і добрага звядзе. 4) На кожным уроку даставаў Янка свой ножык і мянташыў аловак.

Заданне 11. Замяніце сказы, словазлучэнні, словы, змешчаныя ў дужках, адпаведнымі фразеалагізмамі. Запішыце.

1) Аказалася ж, што ён вярнуўся жывы і здаровы і (ні аб чым не турбуецца). 2) Гаспадыня маўкліва згаджаецца, здагадаўшыся, што пані Даміцэля (расказвае неверагоднае, маніць). 3) У кожнага, напэўна, знойдзецца шэраг пытанняў, якія ён прадумаў і вырашыў, шэраг вобразаў, якія (чакаюць свайго адлюстравання ў мастацкім творы). 4) Для пачатку неабходна высветліць: мясцовыя гэта людзі або (чужыя, нетутэйшыя). 5) Не блукай па няродных прасторах, (сімвал шчасця; тое, што ўвасабляе для каго-небудзь найвышэйшае шчасце) там не шукай, зразумей, нават змучаны горам, што яна – гэта родны наш край.
Заданне 12. Вызначце, з маўлення прадстаўнікоў якіх прафесій паходзяць наступныя фразеалагізмы. Укажыце значэнне гэтых фразеалагізмаў. Адказ аформіце ў выглядзе табліцы.

	Паходжанне

фразеалагізма
	Фразеалагізм
	Значэнне фразеалагізма

	
	Напасці на след
	

	
	Нізкай пробы
	

	
	Ні сучка ні задзірынкі
	

	
	Пад заслону
	

	
	Скідаць (скідваць, скінуць) з рахунку
	


Заданне 13. Наступныя выразы можна размеркаваць у дзве групы. Паспрабуйце гэта зрабіць, абгрунтаваўшы крытэрый размежавання.
Праявіць зацікаўленасць, 
глядзець праўдзе ў вочы, 
атрымаць перамогу, 
быць прыкаваным да ложка, 
адкрыць душу, 
хварэць на пана, 
набіць кішэні, 
унесці карэктывы,
 весці даследаванне, 
зрабіць перасядку, 
задаць пытанне, 
весці сваю лінію.

Заданне 14. Запішыце шэсць сінанімічных прыказак да наступнага выслоўя: Якая заслуга, такая і пашана.
Заданне 15. Запішыце, да якіх асоб можна звярнуцца прапанаванымі словамі.

Кума, свацця, спадарства, маэстра.

Заданне 16. Падкрэсліце адзін з пяці прапанаваных варыянтаў, каб сказ атрымаўся лагічна правільным. 
У Бібліі расказваецца, як аднаго разу вельмі даўно Бог сышоў на зямлю. І да яго на гару падняўся Майсей і вярнуўся адтуль са скрыжалямі – … .

Дзвюма часткамі Бібліі: Стары Запавет і Новы Запавет.
Дзвюма каменнымі дошкамі, на якіх Божай рукой былі напісаны Дзесяць запаведзяў.
Пяццю хлябамі, якімі накарміў пяць тысяч чалавек.
Прыстасаваннямі, у якіх быў агонь для людзей.
Хлебам нябесным, які ізраільцяне называлі “маннай”.

Заданне 17. Замест слоў, змешчаных у дужках, запішыце фразеалагізмы з адпаведным значэннем.
1) Зоя Сцяпанаўна з абурэннем прамовіла: “Сярожа, ты павінен гэта (добра
запомніць). 2) Сотням старшакласнікаў даў (веды, навыкі, якія даюць магчымасць займацца працоўнай дзейнасцю) міжшкольны навучальна-вытворчы камбінат. 3) Сам брыгадзір – (усё ўмее рабіць). 4) Сачыненне трэба было напісаць яшчэ ўчора, ды (не было часу зрабіць). 

Заданне 18. Суаднясіце агульныя значэнні прыметнікаў са словамі, якімі прадстаўлены гэтыя значэнні ў сучаснай беларускай літаратурнай мове.

Агульныя значэнні: а) “разумны, дасціпны”; б) “культурны, асвечаны”; в) “таленавіты”; г) “неадукаваны, некультурны”.

Словы: 1) цывілізаваны, 2) цямлівы, 3) дзікі, 4) геніяльны, 5) талковы, 6) абмежаваны, 7) творчы, 8) цікавы.

	а)
	в)

	б)
	г)


Заданне 19. Запішыце, захоўваючы паслядоўнасць, чатыры элементы, з якіх складаецца кожны слоўнікавы артыкул, прысвечаны прыказцы, у кнізе І. Я. Лепешава і М. А. Якалцэвіч “ Слоўнік беларускіх прыказак”.
Заданне 20. Чым адозніваюцца ляцець і лецьма ляцець, сядзець і седзьма сядзець, крычаць і крычма крычаць, бегчы і бегма бегчы?
Заданне 21. Якія беларускія прыказкі і прыказкі пабудаваны на ўжыванні імёнаў уласных з абагульненым значэннем?
Заданне 22. У чым недакладнасць ужывання фразеалагізма: Там чорным па белым сказана, не цяжка было запомніць (І. Чыгрынаў)?
Заданне 23. Наступныя прымаўкі і прыказкі можна закончыць факультатыўнымі ўзнаўляльнымі фрагментамі, якія выступаюць як нечаканыя пярэчанні пададзеным выслоўям. Якія гэта фрагменты?
Стары вол баразны не псуе …

Век жыві, век вучыся …

Цішэй едзеш – далей будзеш …
Заданне 24. Эмацыянальныя жэсты перадаюць разнастайныя адценні пачуццяў. Якія з іх замацаваны ва ўстойлівых выразах (фразеалагізмах)?

Заданне 25. Якая беларуская касмічная назва мае старажытнае  народнае абазначэнне ў многіх народаў Еўропы як Рымская дарога, у мове старажытных нарманаў – як сцяжына духаў, ва ўкраінскай – як чумацкі шлях, ва угра-фінскіх – як птушыны шлях, у малдаўскай – як дарога нявольнікаў?

Заданне 26. Якія сталыя прыфразеалагічныя дзеясловы ўводзяць у тэкст фразеалагізмы:

(...) на лес гледзячы;

(...) лахі пад пахі;

(...) як Заблоцкі на мыле;

(...) як баран на новыя вароты;

(...) як дурань з пісанай торбай;

(...) дзе ракі зімуюць;

(...) як серада на пятніцу;

(...) з хворай галавы на здаровую.
Заданне 27. Закончыце крылатыя выразы, пачатак якіх гучыць як
Вучыся, нябожа, ... (Я. Купала).

Мой родны кут, ... (Я. Колас).

Забілі зайца, не забілі, ... (Я. Колас).

Кожны чалавек – гэта ... (К. Чорны).

Кіраваць то ты кіруй, ... (К. Крапіва).

Каб сонца засланіць, ... (К. Крапіва).

І ўсё мілагучна для слыху майго ... (П. Панчанка).

Заданне 28. Назавіце фразеалагізм, які выяўляе адрозненне (акрамя, зразумела, семантычнага) у параўнанні з астатнімі пададзенымі выразамі. У чым яго адметнасць?

	перайсці дарогу;

сесці на мель;

сцерці ў парашок;
	насіць на руках;

без нажа зарэзаць;

сабаку з’есці.


Заданне 29. Лагічна аб’яднайце разведзеныя ў два слупкі фрагменты прыказак.

Работа з зубамі

пайшоў па шэрсць

на языку мядок

пашкадаваў воўк кабылу

усе бабры дабры 

на работу – цяляты

а на яду коні;

а лянота з языком;

пакінуў хвост і грыву;

а вярнуўся стрыжаны;

а на сэрцы лядок.

адна выдра ліхая;

Заданне 30. Якія семантычныя адпаведнікі можна падабраць да наступных іншамоўных устойлівых выразаў?

	Снегавы балван (польск.);

індзейскае лета (англ.);

земляныя яблыкі (франц.);

зімнія свечкі (польск.);
	адарваны лісток (франц.);

бліскучы тыдзень (ням.);

райскі яблычак (чэшск.);

белая муха (італ.).

